Урок-падарожжа па зорнай сістэме Лінгвістыка
Мэта:   

 Паýтарыць i замацаваць веды вучняў, атрыманыя па пройдзеным раздзеле 
” Фанетыка. Арфаэпія. Графіка. Арфаграфія. Тэкст”
Ход урока:
1. Уступнае слова настаýнiка 

Добры дзень. Рада вітаць вас. “Раніца пачынаецца з усмешкі”, -  гаворыць адна дзіцячая песенька. Уміхніцеся мне, а зараз адзін аднаму. Цудоўна. Хай ваш дзень будзе добрым. Сядайце.

Наш сённяшні ўрок – гэта ўрок сістэматызацыі і падагульнення па  раздзеле ”Фанетыка. Арфаэпія. Графіка. Арфаграфія”
Двайце вызначым мэты нашага ўрока: 

· Паўтарыць, замацаваць, абагуліць нашы веды;
· Будзем вучыцца самастойна працавацьі рабіць вынікі
2. Праверка дамашняга задання
· Ці ўсім было зразумела дамашняе заданне?

· Ці ёсць пытанні?
Калі пытанняў няма пачнем нашу працу.

Стук у дзверы: ”Вам паштоўка”
Цікавая навіна. Сёння наш урок пройдзе ў незвычайнай форме: у форме падарожжа. Мы накіруемся да зор, у зорную сістэму Лінгварыя. Для вандроўкі на касмічных караблях мы падзелімся на тры грыпы (тры экіпажы зоркалётаў). Абярыце капітанаў сваіх караблёў.

3. Актуалізацыя ведаў. Работа ý групах
Для того. Каб накіравацца ў падарожжа мы павінны даведацца ці ўсе нашы касманаўты здолеюць гэта зрабіць. На дошцы вы бачыце сцвярджэнні, трэба вызначыць правільныя. Кожная каманда атрымае зорку ў адпаведнасці з якасцю выпаўнення задання: чырвоная – поўны і  правільны адказ, аранжавая – ёсць недахопы або 1-2 памылкі, зялёная – ёсць недакладнасці або 3-4 памылкі. Запішыце ў сшыткі дату і тэту заняткаў.
1. Выбраць правільнае і няправільнае сцвярджэнні:
а) Фанетыка – раздзел навукі аб мове, які вывучае гукі мовы.
б) Алфавіт – размяшчэнне літар у пэўным парадку.

в) Арфаэпія – раздзел навукі аб мове, які вывучае правільнае вымаўленне зычных гукаў.
г) Арфаграфія –  раздзел навукі аб мове, які вывучае правільнае напісанне.
д) Графіка – раздзел навукі аб мове, які вывучае правільнае напісанне гукаў.
е)Арфаэпія – раздзел ннавукі аб мове, які  вывучае правільнае вымаўленне гукаў і іх спалучэнняў.

ё) Графіка – раздел навукі, які вывучае прынцыпы адлюстравання гукаў на пісьме.
КАМАНДЫ АТРЫМЛІВАЮЦЬ ЗАДАННЕ І ЗОРАЧКУ (ЧЫРВОНУЮ, АРАНЖАВАЮ,  ЗЯЛЁНУЮ)
4. Выкананне заданнеў. Работа ў парах
Вы добра справіліся з заданнем і мы можам накіравацца ў падарожжа. Першай  планетай куды мы накіруемся будзе планета Графіка.
На вашых маршрутных лістах вы бачыце заданне планеты Графіка
№1. Пранумаруйце лічбамі словы так, каб яны размяшчаліся строга ў алфавітным парадку:
Сонца (7), колас (4), лыжы (5), голуб (3), вада (2), рака (6), стол (8), шпак (9), аловак (1), яблык (10).

ВУЧНІ АБМЕНЬВАЮЦЦА СШЫТКАМІ. ПРАВЕРКА РАЗАМ З НАСТАЎНІКАМ. КАРЭКЦЫЯ 
№2. Знайдзіце ў тэксце словы, у якіх праяўляецца аканне і яканне.
Творы Янкі Купалы абуджаюць светлае жаданне ўбачыць увачавідкі тыя мясціны, што ўзгадавалі яго, тыя сцежкі і дарогі, па якіх хадзіў вялікі пясняр, выкрасаючы з сэрца асветленыя магутным розумам радкі, што ўвабралі ў сябе гэтак шмат народных дум, людской журбы, радасных спадзяванняў і здзяйсненняў.

(2-3 хв.)



АДКАЗЫ
№ 1. Знайдзіце ў тэксце словы ў якіх праяўляецца аканне і яканне.

АКАННЕ: увачавідкі – вочы, узгадаваны – гадоўля, хадзіў – ходзіць, выкрасаючы – крэсіва.

ЯКАННЕ: мясціны – месца, яго – ён, вялікі – веліч, пясняр – песня, спадзяванняў – неспадзеўка, здзяйсненняў – здзейсніць, сябе – (гіст.) себя.

ПРАВЕРКА РАЗАМ З НАСТАЎНІКАМ. КАРЭКЦЫЯ 
Вы добра справіліся з заданнямі і можам працягваць нашу вандроўку. Мы накіроўваемся на планету Арфаэпія. На вашых маршрутных лістах вы бачыце заданне планеты Арфаэпіі.

№ 3. Як вымаўляюцца наступныя словы? Якія нормы вымаўлення свісцячых перад мяккімі зычнымі? Запішыце словы ў два слупкі. 

В-1. Спектр (1), след (1), схема (2), смех (1), сфера (1), скептык (2), плесці (1), сцюжа (1), атмасфера (1), згіб (2).
В-2.  Шчасце (1), схіл (2), сфінкс (1), подзвіг (1), дзверы (1), Мацвей (1), збуцвелы (1), звярынец (1), здзейсніць (1), згінуць (2).
В-3.  Змена (1), у прызме (1), збіраць (1), згінуць (2), злёт (1), знявага (1), апладысменты (1),  пяскі (2), свісток (1), скіфы (2).
(2-3 хв.)

ПРАВЕРКА ПА ПАРАХ. КАРЭКЦЫЯ 

№ 4. Параўнайце вымаўленне і напісанне слоў, зрабіць фанетычны запіс гэтых слоў і прачытаць у адпаведнасці з арфаэпічнымі нормамі. Назавіце працэсы. (аглушэнне). 
В-1. Сцежка, раз’езд, падкормка, 

В-2. бясшумны, адкрыць, снег, 

В-3. вакзал, спадчына, свісток.

(3-4 хв.)
ПРАВЕРКА НА ДОШЦЫ. КАРЭКЦЫЯ 

ФІЗКУЛЬТХВІЛІНКА



Ну, напэўна,  нашы касманаўты стаміліся. Давайце пройдземся па планеце Арфаэпія. Паназіраем за жывёламі і раслінамі.

З заданнем вы справіліся, па планеце павандравалі і можам накіроўвацца далей. Наступны прыпынак – планета Фанетыка. Яна нам таксама падрыхтавала свае заданні.

№ 5. Знайдзіце самы “глухі” радок і самы “звонкі”. Ці звязаны як-небудзь змест гэтых радкоў з колькасцю і характарам зычных?

Пуржыць, паўзе мяцеліца,

Пялёнкай цёплай сцелецца. 8

То выгнецца над нівамі

Зыбучымі ўзвівамі, 8

То, снег сыпучы носячы, 7

                                    Заходзіцца галосячы.
№ 6.  Выпішыце словы, якія характарызуюць фанетычныя асаблівасці беларускай мовы, і назавіце іх (дзеканне, цеканне, аканне, яканне, ў,  пакрэсліць зацвярдзелыя).
ПРАВЕРКА ПА ЛАНЦУЖКУ. КАРЭКЦЫЯ 


Вы, малайцы. Можам працягваць сваё падарожжа на наступную планету. Наступная планета – планета Арфаграфія.

Планета Арфаграфія таксама прапануе свае заданні.

№ 7.  Устаўце, дзе патрэбна, прыстаўныя літары. Падкрэсліце спалучэнні, якія будуць словазлучэннямі.

…Рвануць наперад, дрот …ржавы; раса на …ржышчы, ён ...лжывы; мець …льготы; з …мшарыны, поле …ржаное, …льготны крэдыт, працоўны з …льнокамбіната, сапраўдны …лгун, на …львіную долю больш. 

 (3-5 хв.)

АДКАЗ: дрот іржавы, ён ілжывы, мець ільготы, з амшарыны, працоўны з ільнокамбіната, ільготны крэдыт.
ЗВЕРКА З ДОШКАЙ. КАРЭКЦЫЯ (КОЛЬКАСЦЬ ПАМЫЛАК – ЗОРКА)
№ 8.  Перакласці словы на беларускую мову. Складзіце з адным з іх складаны сказ і зрабіце яго схему.

Территория, класс, суббота, коллектив, группа, Анна.
(3-5 хв.)

ЗВЕРКА З ДОШКАЙ. КАРЭКЦЫЯ 
Зорнай сістэме Лінгварыя вы вельмі спадабаліся і яна паабяцала запрасіць вас зноў у падарожжа па сваіх планетах. А мы вяртаемся на сваю родную планету Зямля.
5. Дамашняе заданне

Скласці сінквейн па тэме “Фанетыка”,  “Арфаграфія”, “Арфаэпія”
6. Выстаўленне адзнак (падлік зорак)
7. Падагульненне

Запішыце ваша  пажаданне, прысвечанае адной з  планет або ўсёй зорнай сістэме і прымацуйце яго на карту.
